
శ్రీవేంకటాచలమాహాత్మ్యము











		
భావింపన్ గుఱిఁ జూపినట్టిగురు సుబ్రహ్మణ్యుపాదాబ్జముల్

సేవింతు బరవస్తుతత్త్వము మదిం జింతింతు నశ్రాంతమున్.

	శా.	
అక్షీణాక్షరపంక్తిరీతి మును మధ్యాహ్నంబునన్ నాకుఁ బ్ర

త్యక్షంబై గురు నాదిపూరుషుని బ్రత్యక్షంబు గావించి చి

త్సాక్షేబ్రహ్మమటంచుఁ జూపుచుఁ దదర్థంబుం గృపం జెప్పినన్

రక్షింపం బనిఁబూను భారతిని గీర్వాణిన్ సదా నెంచెదన్.

	చ.	
అలఘునభంబునుండి విమలాక్షరపంక్తులరీతి వచ్చి నే

నలసత నొందియున్నతఱి నాననమందు వసించి జ్ఞానముం

గలుగఁగఁజేసి మానసవికారములం దొలఁగించి జిహ్వపై

నిలిచి నటించుశారదను నిత్యము సన్నుతిఁ జేయుచుండెదన్.

	శా.	
పంకేజాసనుఁ డాలకింప నొగి సత్ప్రావీణ్యముం దెల్పుచున్

శంకాతంకము లేక తాళగతులన్ సద్వీణ వాయించి యే

ణాంకున్ హాస్యము సేయ నోపు ముఖమం దాహ్లాదముం జూపుది

వ్యోంకారాకృతి యైనభారతిని నాయుల్లంబునం గొల్చెదన్.

	సీ.	
విప్రమాతృకలకు వెలిపట్ట్లు తెల్లక

        ల్వలు గంధమౌక్తికంబుల నొసంగి

రాజమాతృకలకు రహిని గాపులుమృగ

        మదసుమశోణాగ్రమణు లొసంగి

వైశ్యమాతృకలకుఁ బచ్చపట్టులు చంద్ర

        మరకతంబులు బొండుమల్లె లొసఁగి

శూద్రమాతృకల కచ్చుగ నల్లవల్వలు

        నగరుమొల్లలు నయంబార నొసఁగి

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 19 జూలై 2021న 00:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

